
Unión del Pueblo Navarro talde parlamentarioari atxikitako foru parlamentari Raquel Garbayo Berdonces andreak galdera egin du, idatziz erantzun dakion (11-24/PES-00267). Hona hemen galdera hori:
· Nafarroako Gobernuak zer aurreikuspen darabil bazterketa handiko egoitza-plazak handitzeko?
Hona Nafarroako Gobernuko Eskubide Sozialetako, Ekonomia Sozialeko eta Enpleguko kontseilariak horri buruz ematen duen informazioa:
Gaur egun, departamentu hau “Etxerik gabekoei arreta emateko ibilbide-orria” izeneko dokumentua prestatzen ari da beste batzuen parte-hartzearekin. Dokumentu honetan marko kontzeptuala, helburu jakin batzuk eta lanerako ardatz batzuk ezartzen dira, ekintzetarako lehentasunezko ildoak definituko dituztenak eta Gizarte Inklusiorako etorkizuneko Plan Estrategikoaren oinarri izanen direnak.
Bazterkeria handiko egoitza-plazak handituta etxerik gabeko pertsonen oinarrizko premiei erantzuteko neurriak zabaltzea da horietako bat, eta, horrekin lotuta Iruñeko Udalarekin batera lanean ari gara, ildo horretako tresnak abian jartzeko, etorkizuneko Gizarteratzeko Plan Estrategikoa onartu aurretik.
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez.

